
Shri Dakshina Sheshachalesha Shrinivasa Bhagavat Mangalam

ಶ್ರೀದಕ್ಷಿಣಶೇಷಾಚಲೇಶಶ್ರೀನಿವಾಸಭಗವನ್ಮಂಗಲಮ್   

ಶ್ರೀಮತೇ ಪ್ರಸನ್ನವೇಂಕಟೇಶಶ್ರೀನಿವಾಸಾಯ   ನಮಃ ।
ಶ್ರಿಯಃ ಕಾಂತಾಯಕಲ್ಯಾಣನಿಧಯೇ ನಿಧಯೇಽರ್ಥಿನಾಮ್ ।
ಶ್ರೀವೇಂಕಟನಿವಾಸಾಯ ಶ್ರೀನಿವಾಸಾಯ ಮಂಗಲಮ್ ॥ ೧॥
ಶ್ರೀಮದ್ದಕ್ಷಿಣಶೇಷಾದ್ರಿ    ಶಿರಸ್ಪದವಿಹಾರಿಣೇ  ।
ಪ್ರಸನ್ನವೇಂಕಟೇಶಾಯ  ಶ್ರೀನಿವಾಸಾಯ ಮಂಗಲಮ್ ॥ ೨॥
ಸರ್ವಮಂಗಲರೂಪಾಯಸರ್ವಮಂಗಲಮೂರ್ತಯೇ ।
ಸರ್ವಮಂಗಲದಾಯಾಸ್ತು ಶ್ರೀನಿವಾಸಾಯ ಮಂಗಲಮ್ ॥ ೩॥
ಸರ್ವಭೂತಶರಣ್ಯಾಯ  ಸರ್ವಪ್ರಣತಬಂಧವೇ  ।
ಸರ್ವಕರ್ಮಭಿರರ್ಚ್ಯಾಯ  ಶ್ರೀನಿವಾಸಾಯ ಮಂಗಲಮ್ ॥ ೪॥
ಸರ್ವಂತರಾತ್ಮನೇ  ಸರ್ವವಪುಷೇಸರ್ವಶಕ್ತಯೇ  ।
ಸರ್ವಜ್ಞಾಯ ಬ್ರಹ್ಮಣೇಽಸ್ತು   ಶ್ರೀನಿವಾಸಾಯ ಮಂಗಲಮ್ ॥ ೫॥
ಛತ್ರತ್ಫಣಾಲಿಭೋಗೀಂದ್ರಭೋಗಾಂತಸ್ಸ್ಥಾನಮೀಯುಷೇ      ।
ಚತುರ್ಭುಜಾಯಭದ್ರಾಯ  ಶ್ರೀನಿವಾಸಾಯ ಮಂಗಲಮ್ ॥ ೬॥
ಸರ್ವವೇದೈಕವೇದ್ಯಾಯ  ಸರ್ವವೇದಾನ್ವಿಜಾನತೇ  ।
ಸರ್ವಲೋಕನಿವಾಸಾಯಶ್ರೀನಿವಾಸಾಯ ಮಂಗಲಮ್ ॥ ೭॥
ಆದಿಕೋಲೇನಚಕ್ರೇಣ ವಾಮದಕ್ಷಿಣಪಾರ್ಶ್ವಯೋಃ   ।
ಭಾಸ್ವರಾಯ ಶ್ರಿಯಃ ಪತ್ಯೇ  ಶ್ರೀನಿವಾಸಾಯ ಮಂಗಲಮ್ ॥ ೮॥
ವಾಮದಕ್ಷಿಣಪಾಣಿಭ್ಯಾಂ  ಪಾಂಚಜನ್ಯಸುದರ್ಶನೌ  ।
ಮುದಾಸದಾದಧಾನಾಯಶ್ರೀನಿವಾಸಾಯ ಮಂಗಲಮ್ ॥ ೯॥
ನಮೇದಂಮತ್ಪದಂ ಭಕ್ತ ಸುತರಸ್ಸ್ಯಾದ್ಭವಸ್ತವ     ।
ಇತಿಸೂಚಯತೇದೋರ್ಭ್ಯಾಂ  ಶ್ರೀನಿವಾಸಾಯ ಮಂಗಲಮ್ ॥ ೧೦॥
ಸತಾಂ ಭಕ್ತ್ಯಾಪ್ರಪತ್ತ್ಯಾ     ವಾ ಪ್ರಸನ್ನಾಯ  ದಯಾಲವೇ ।
ಅಪವರ್ಗಪ್ರದಾಯಾಸ್ತು  ಶ್ರೀನಿವಾಸಾಯ ಮಂಗಲಮ್ ॥ ೧೧॥

1



ಶ್ರೀದಕ್ಷಿಣಶೇಷಾಚಲೇಶಶ್ರೀನಿವಾಸಭಗವನ್ಮಂಗಲಮ್   

ಅಸ್ತ್ರಭೂಷಣತಾಪನ್ನಸರ್ವತತ್ತ್ವಾಯ    ಮಾಯಿನೇ ।
ಸರ್ವೇಶ್ವರೇಶ್ವರಾಯಾಸ್ತು   ಶ್ರೀನಿವಾಸಾಯ ಮಂಗಲಮ್ ॥ ೧೨॥
ಸರ್ವಶ್ರುತ್ಯಭಿನೂತಾಯ  ಸರ್ವಶ್ರೇಯೋವಿಧಾಯಿನೇ  ।
ಶ್ರಿಯಃಕಾಂತಾಯ ಪೂರ್ಣಾಯಶ್ರೀನಿವಾಸಾಯ ಮಂಗಲಮ್ ॥ ೧೩॥
ಚತುರ್ಮುಖಾದಿಭಿಃ ಸರ್ವೈಃಪೂಜ್ಯಮಾನಾಯ ನಿರ್ಜರೈಃ ।
ಭಕ್ತಾನಾಂ ಸುಲಭಾಯಾಸ್ತು ಶ್ರೀನಿವಾಸಾಯ ಮಂಗಲಮ್ ॥ ೧೪॥
ರಮಾನಿತ್ಯವಿಹಾರಾಢ್ಯವಿಶಾಲಶುಭವಕ್ಷಸೇ   ।
ವಿಶ್ವಕಲ್ಯಾಣರೂಪಾಯ  ಶ್ರೀನಿವಾಸಾಯ ಮಂಗಲಮ್ ॥ ೧೫॥
ಉಪತ್ಯಕಾಧಿತ್ಯಕಯೋರ್ದಕ್ಷಿಣಸ್ಯಾಹಿಭೂಭೃತಃ     ।
ದ್ವಿಧಾ ಹನುಮತಾರ್ಚ್ಯಾಯ  ಶ್ರೀನಿವಾಸಾಯ ಮಂಗಲಮ್ ॥ ೧೬॥
ಧರ್ಮಸ್ಥಾಪನಸದ್ರಕ್ಷಾದುಷ್ಕೃದ್     ಧ್ವಂಸಫಲಾನ್ ಬಹೂನ್ ।
ಭಾವಾನಾಶ್ರಯತೇ ದಿವ್ಯಾನ್  ಶ್ರೀನಿವಾಸಾಯ ಮಂಗಲಮ್ ॥ ೧೭॥
ಮಂಗಲಾಶಾಸನಪರೈಸ್ಸುರೈಸ್ಸರ್ವೈರ್ನರೈರಪಿ   ।
ಆಚಾರ್ಯೈಶ್ಚಾರ್ಚಿತಾಯಾಸ್ತು  ಶ್ರೀನಿವಾಸಾಯ ಮಂಗಲಮ್ ॥ ೧೮॥
ಶ್ರೀಸೀತಾರಾಮಸದ್ಭಕ್ತ   ಹೃದಯಾಂಬುಜವಾಸಿನೇ ।
ತದ್ಭಕ್ತಾಭೀಷ್ಟದಾಯಾಸ್ತು    ಶ್ರೀನಿವಾಸಾಯ ಮಂಗಲಮ್ ॥ ೧೯॥
ವಾತ್ಸ್ಯರಾಘವಸೂರ್ಯುಕ್ತಂ    ಶ್ರೀನಿವಾಸಾಯ ಮಂಗಲಮ್ ।
ಶುಭದಂಯಃಪಠೇನ್ನಿತ್ಯಂ   ಸ ಭವೇತ್ಸರ್ವಮಂಗಲಃ  ॥ ೨೦॥
ಇತಿ ಶ್ರೀದಕ್ಷಿಣಶೇಷಾಚಲೇಶ   ಶ್ರೀನಿವಾಸಭಗವನ್ ಮಂಗಲಂಸಂಪೂರ್ಣಮ್ ।
ಶ್ರೀನಿವಾಸಾಯ ನಮಃ ।

